
GOUVÈNÈ CUOMO AK UUP ANONSE APWOBASYON ANMAS KONTRA 

 

Gouvènè Andrew M. Cuomo ak Prezidan United University Professions (UUP),Frederick Kowal, te anonse 

jodi a ratifikasyon yon kontra ant eta a ak sendika ki reprezante plis pase 35.000 anplwaye SUNY. Manm 

UUP yo pa te gen yon kontra depi lane 2011. Akò a te jwenn apwobasyon 77 pousan manm ki te vote. 

 

“Depi lè li pran fonksyon, administrasyon sa te travay pou restore disiplin fiskal nan gouvenman eta a epi 

mete kontwòl sere sou depans yo nan moman finansye difisil,” te deklare Gouvènè Cuomo. “Grasa 

ratifikasyon anmas akò sa, manm UUP yo pou premye fwa sou plizyè ane gen yon nouvo kontra, epi 

mwen felisite sans lidèchip sendika a pou gwo travay yo pou viktwa sa. Nouvo kontra a rekonèt 

anplwaye nan inivèsite nou yo se kolòn vètebral sistèm SUNY nou an epi konsève djòb ak avantaj yo, 

pandan lajan kontribiyab yo pwoteje.” 

 

Prezidan UUP, Frederick E. Kowal, te di konsa, “Vòt definitif sa anfavè akò preliminè a konfime manm 

nou yo konprann tan difisil yo kote negosyasyon sa yo te fèt la. Nou kontan ofri manm nou yo yon 

kontra jis ak ekilibre.” 

 

Dapre State Budget Office la, akò a pral ekonomize apepre  $87 milyon nan salè atravè yon Pwogram 

Diminysyon Defisi pandan peryòd kontra a. Tout chanjman nan benefis pou sante yo pral ekonomize $99 

milyon pandan peryòd kontra a.  

• Ogmantasyon Jeneral Salè Zewo pousan pou twa lane 2011-2013, ak Ogmantasyon Jeneral 

Salè 2% nan lane 2014 ak 2015. 

• Pwogram Diminisyon Defisi ki enplike nèf jou. 

• Yon ogmantasyon de pwen pousantaj nan kontribisyon prim asirans sante pou anplwaye kap 

touche mwens pase $40.137, ki fè pataj la 12% pou moun ak 27% pou prim fanmi. 

• Yon ogmantasyon sis pwen pousantaj pou anpwaye kap touche $40.137 ak plis, sa ki fè pataj 

16% pou moun ak 31% pou prim fanmi. 

• Plan benefis yo chanje pou itilizasyon andeyò rezo nan Plan Empire a, sa ki gen ladan  

ogmantasyon dediktib ak koasirans pou benefis medikal andeyò rezo. 

• Posiblite pou sòti nan yon plan sante pou anplwaye yo kapab chwazi pou antre nan yon plan 

sante ki pa nan Leta gras ak yon mari oswa madanm/patnè.  

• Rektè a ap fè vèsman $500, $500, ak $250 pou anpwaye. Manm UUP pa resevwa ogmantasyon 

“pazapa” ouben prim ansyennte men prezidan kanpis yo ka fè vèsman fòfetè pou ankouraje 

randman 0,5% chak ane (1% nan fen kontra a).  

 

Rektè SUNY Nancy Zimpher te di konsa, “Pwofesè ak pwofesonèl SUNY twouve yo nan kè misyon ak 

sèvis nou pou etidyan ak Eta a, epi nou kontan pral genyen yon nouvo akò travay pou anpwaye enpòtan 

sa yo pandan plizyè ane kap vini yo. Mwen ta renmen yon lòt fwa ankò esprime apresyasyon mwen pou 

reprezantan Eta a ak UUP, ak ekip SUNY a, pou akò jis ak ekilibre sa yo siyen an.” 

